
MANTENSHON NESESARIO TA KOUSA DESVIASHON NA SNIPWEG

Willemstad – Ministerio di Tráfiko, Transporte i Planifikashon Urbano ta 
informá ku riba dianan 17 i 18 di mart próksimo, tin algun trabou di 
mantenshon riba Snipweg, entre Matanciastraat i Biesheuvel. Riba e dos 
dianan menshoná ta drecha algun pida di e kaya ku a gasta, sak i kibra 
durante tempu.  Ta trata aki di e pida kaya ku no ta kai bou di e parti 
resien asfaltá. Tambe ta marka e kaya na altura di e krusada 
Snipweg/Matanciastraat.  

Tráfiko ku ta bini for di Biesheuvel pa bai Brievengat, no ta haña su mes 
strobá.  Tráfiko ku ta sali Brievengat i Matanciastraat pa bai Biesheuvel, 
mester tuma e desviashon via di SBN Doormanweg.

E proyekto ta na enkargo di e kontratista MNO Vervat. Ministerio di Tráfiko,
Transporte i Planifikashon Urbano i polis ta pidi públiko pa tene kuenta ku 
e trabounan i pa kore ku koutela.

